
ᐱᔾᔪᑕᐅᔪᖅ:  ᓄᓇᕗᒻᒥ ᐊᒃᖤᓂᒃ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᐅᑏᑦ 
 
ᐃᓗᓕᖏᑦ 
  

• ᐱᑕᖃᓐᖏᑦᑐᖅ ᓇᓗᓇᐃᖅᓯᒪᔪᓂᒃ ᑲᑎᑦᓱᑎᒃ ᖃᑦᓯᐅᓂᖏᓐᓂᒃ ᐊᖑᔭᐅᒍᓐᓇᖅᑐᑦ ᐊᒃᖤᐃᑦ ᓇᓄᐃᑦ, 
ᐃᓄᐃᑦ ᐊᒃᖤᐸᑦᑐᑦ ᓇᓐᓄᒍᒪᒐᐃᒐᒥᒃ ᐊᒻᒪᓗ ᓴᐳᔾᔨᓪᓗᑎᒃ ᐃᓅᓯᕐᒥᒃ ᐱᖁᑎᓂᓪᓗ ᐊᐳᖅᑕᕐᕕᖃᕋᑎᒃ.  

• ᒪᓕᒐᖅᑕᖃᓐᖏᑦᑐᖅ ᐊᖑᔭᐅᔪᓂᒃ ᐅᓂᒃᑳᖃᕆᐊᖃᕐᓂᕐᒧᑦ, ᒪᓕᒐᖅᑕᖃᕐᒥᓇᓂᓗ ᓴᐳᔾᔨᒍᑕᐅᔪᓂᒃ 
ᕿᑐᕐᖓᕇᓂᒃ (ᐊᕐᓇᐃᑦ ᕿᑐᕐᖓᓖᑦ) ᐅᕝᕙᓘᓐᓃᒃ ᐊᒃᖤᓂᒃ ᓯᑎᒥᓃᑦᑐᓂᒃ 

• ᒫᓐᓇ ᐱᔭᐅᓗᐊᕋᔭᕆᐊᖏᑦ ᐃᓱᒫᓗᒋᔭᐅᓐᖏᒃᑲᓗᐊᖅᑎᓪᓗᒋᑦ ᒫᓐᓇ ᐊᖑᔭᐅᕙᑦᑐᓄᑦ, 
ᓴᐳᑎᓯᒪᑦᓯᐊᖅᑐᒥᒃ ᐊᐅᓚᑦᓯᓂᖅᑕᖃᕆᐊᓕᒃ ᖃᐅᔨᓴᕈᑕᐅᓗᑎᒃ ᐊᖑᔭᐅᕙᓪᓕᐊᔪᑦ 
ᑲᔪᓯᑦᓯᐊᕈᓐᓇᕋᓗᐊᕐᒪᖔᑕ ᓈᒻᒪᓈᖅᓯᒪᔪᓂᒃ ᐱᔭᐅᖃᑦᑕᕐᓂᐊᖅᐸᑕ ᖃᐅᔨᓴᖅᑕᐅᒋᐊᓖᑦ 
ᐅᓂᒃᑳᕈᑕᐅᕙᓪᓗᑎᓪᓗ 

• ᓇᓗᓇᐃᔭᖅᓯᒪᑦᓯᐊᕐᓂᖅᓴᒥᒃ ᐊᐅᓚᑦᓯᓂᕐᒧᑦ ᑐᓐᖓᕕᖃᕆᐊᓕᒃ ᖃᐅᔨᓴᑦᓯᐊᕈᑕᐅᓗᓂ ᐊᒃᖤᓂᒃ 
ᑲᑎᒪᐅᖅᑐᓂᒃ ᐊᐅᓚᑦᓯᒍᑕᐅᓗᓂᓗ ᐊᑕᖏᖅᑐᒥᒃ ᖃᑭᒪᓇᓱᐊᕈᑎᑦᓴᒥᒃ ᑖᑦᓱᒧᖓ ᓄᓇᒥᐅᑕᕐᒧᑦ (ᓲᕐᓗ 
ᓂᐅᕕᖅᑕᐅᓂᖏᑦ ᐊᒥᖏᑦᑕ, ᑲᔾᔮᕆᔭᖃᖅᓱᑎᒃ ᐊᖑᓇᓱᓐᓃᑦ, ᐆᒪᔪᕐᓂᒃ ᕿᒥᕐᕈᓂᖅ, ᐊᓯᖏᓪᓗ) 

 
ᒫᓐᓇ ᐃᒪᐃᓕᖓᔪᖅ 
  
• ᒥᓂᔅᑕᐅᕕᖓᑦ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖃᑎᖃᖅᓯᒪᔪᑦ ᑲᑐᔾᔨᖃᑎᖃᖅᓱᑎᒃ ᐊᑦᑐᐊᔪᓂᒃ ᐊᖑᓇᓱᑦᑏᑦ 

ᒥᑭᒋᐊᕐᓂᐊᖅᑏᓪᓗ ᑎᒥᖁᑎᖏᓐᓂᒃ, ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑎᒥᐅᔪᓂᒃ, ᓄᓇᓕᓕᓐᓂᒃ ᐊᒻᒪᓗ ᐊᓯᖏᓐᓂᒃ 
ᑎᒍᒥᐊᖅᑐᓂᒃ (ᓲᕐᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ, ᒥᓐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ, ᐊᕙᑎᓕᕆᔩᑦ ᓯᓚᐅᓪᓗ 
ᐊᓯᔾᔨᐸᓕᐊᓂᖓᓂᒃ ᑲᓇᑕᒥ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ), ᑐᓴᕐᕕᒋᒐᓱᐊᖅᓱᒋᑦ  ᐱᕙᓪᓕᐊᑎᑦᓯᓪᓗᑎᒃ 
ᑎᑎᕋᕆᐊᓐᖓᖅᓯᒪᔪᓂᒃ ᓄᓇᕗᒻᒥ ᐊᒃᖤᓂᒃ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᐅᑎᒥᒃ ᐊᕐᕌᒍᓂ ᑕᓪᓕᒪᓂ ᐊᓂᒍᖅᑐᓂ.  

• ᑐᑭᓯᓂᐊᕐᓂᐅᒋᐊᓐᖓᖅᓯᒪᔪᑦ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓂᒃ ᑐᕌᒐᖃᖅᓯᒪᔪᑦ 
ᓇᓗᓇᐃᔭᐃᓂᕐᒥᒃ ᐊᐅᓚᑦᓯᓂᕐᒧᑦ ᓯᕗᓪᓕᐅᑎᔭᐅᔪᓂᒃ ᑐᕌᒐᕆᔭᐅᔪᓂᓪᓗ.  

• ᑎᑎᕋᕆᐊᓐᖓᖅᓯᒪᔪᑦ ᐸᕐᓇᐅᑏᑦ ᐱᕙᓪᓕᐊᑎᑕᐅᓯᒪᔪᑦ ᑐᓐᖓᕕᖃᖅᓱᑎᒃ ᑐᓴᖅᑕᒥᓐᓂᒃ 
ᑐᑭᓯᓂᐊᕐᓂᖃᕆᐊᓐᖓᖅᓱᑎᒃ ᐅᑎᕈᔾᔭᐅᓕᖅᓱᑎᓪᓗ ᓄᓇᓕᓕᓐᓄᑦ ᐊᖑᓇᓱᑦᑏᓪᓗ ᒥᑭᒋᐊᕐᓂᐊᖅᑏᓪᓗ 
ᑲᑎᒪᔨᖏᓐᓄᑦ ᑭᖑᓪᓕᖅᐹᒥ ᕿᒥᕐᕈᔭᐅᓂᐊᖅᑎᓪᓗᒋᑦ ᐅᖃᐅᓯᑦᓴᖃᕐᕕᐅᓗᑎᓪᓗ.  

• ᑖᓐᓇ ᑎᑎᕋᕆᐊᓐᖓᖅᓯᒪᔪᖅ ᐊᐅᓚᑦᓯᓂᕐᒧᑦ ᐸᕐᓇᐅᑎᓂᒃ ᑐᓂᓯᓂᖅ ᐃᓱᒪᓕᐅᕈᑕᐅᔪᓪᓗ ᐃᑲᔪᖅᑐᖅᑕᐅᔪᑦ 
ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ ᐊᑐᐃᓐᓇᐅᑎᑦᓯᓗᑎᓪᓗ ᐊᐅᓚᑦᓯᓂᖃᑎᒌᓐᓂᕐᒧᑦ ᑐᓐᖓᕕᒻᒥᒃ, 
ᐊᖑᔭᐅᔪᓂᒃ ᐅᓂᒃᑳᓕᐅᖃᑦᑕᕐᓂᕐᒧᑦ, ᓴᐳᑎᔭᐅᓂᖏᓐᓄᑦ ᕿᑐᕐᖓᕇᑦ ᐊᒻᒪᓗ ᓇᓄᐃᑦ ᓯᑎᒥᓐᓃᑦᑐᑦ 
ᐃᑲᔪᕈᑕᐅᓗᓂ ᐃᓄᐃᑦ−ᓇᓄᐃᑦ ᐊᐳᖅᑕᖃᑎᒌᖃᑦᑕᕐᓂᖏᓐᓅᖓᔪᓄᑦ.  

• ᒥᓂᔅᑕᐅᕕᖓᑦ ᐊᕙᑎᓕᕆᔨᒃᑯᑦ ᑐᓂᓯᓂᐊᖅᑐᑦ ᐃᓱᒪᓕᐅᕈᑕᐅᔪᓂᒃ ᑲᔾᔮᕆᔭᖃᖅᓱᑎᒃ ᐊᖑᓇᓱᓐᓂᐅᔪᑦ 
ᐃᓕᐅᖅᑲᖅᑕᐅᓂᖏᓐᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᖃᓄᖅᑑᕈᑕᐅᓂᐊᖅᑎᓪᓗᒋᑦ 
ᐊᕕᑦᑐᖅᓯᒪᔪᓂᓗ ᐆᒪᔪᓕᕆᔨᓄᑦ ᑐᓂᐅᖅᑲᖅᑕᐅᓗᑎᒃ.  

ᑐᑭᓯᓂᐊᕐᓃᑦ 
ᐊᑕᖏᖅᑐᑦ ᑐᑭᓯᓂᐊᕐᓂᕐᒨᖓᔪᑦ ᓇᐃᓪᓕᑎᖅᓯᒪᔪᑦ ᐊᑐᐃᓐᓇᐅᖃᓯᐅᑎᑎᑕᐅᔪᑦ ᐃᒥᒃᑰᖓᑎᑦᓱᑎᒃ 
ᑎᑎᕋᖅᓯᒪᔪᑦ.   

 

ᑐᑭᓯᓂᐊᕐᓂᒋᐊᓐᖓᐃᑦ 

• ᑭᕙᓪᓕᕐᒥ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ ᐊᒻᒪᓗ ᑭᕙᓪᓕᕐᒥ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ 2011-12 
• ᖁᒡᓗᒃᑐᖅ, ᐃᖃᓗᒃᑑᑦᑎᐊᖅ ᐊᒻᒪᓗ ᐅᖅᓱᖅᑑᖅ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗᑲ ᑎᒪᔨᖏᑦ ᕕᕗᐊᕆ 2014 
 

ᐊᐃᑉᐸᖓᓂ ᑐᑭᓯᓂᐊᕐᓃᑦ 

• ᕿᑎᕐᒥᐅᓂ ᑭᕙᓪᓕᕐᒥᓗ ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ, ᐅᑦᑑᕝᕙ 2015 
• ᐊᑕᖏᖅᓱᒋᑦ ᕿᑎᕐᒥᐅᓂ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᓄᓇᓕᓖᓪᓗ, ᐅᑦᑑᕝᕙ/ᓅᕙᐃᕝᕙ 2015 
• ᐊᑕᖏᖅᓱᒋᑦ ᑭᕙᓪᓕᕐᒥ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᓄᓇᓕᓕᖏᓪᓗ, ᔮᓐᓄᐊᕆ/ᕕᕗᐊᕆ 2016 
• ᐊᕙᑎᓕᕆᔨᒃᑯᑦ ᑲᓇᑕᒥ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᑦ, ᒐᕙᒪᒃᑯᖏᑦ 

ᓄᓇᑦᓯᐊᑉ, ᐊᒻᒪᓗ ᐃᓗᐊᓂ ᒥᓂᔅᑕᐅᕕᖓᑦᑕ ᐊᕙᑎᓕᕆᔨᒃᑯᑦ ᕿᒥᕐᕈᓂᖅ ᐊᐅᔭᖓᓂ  
2015 ᐊᒻᒪᓗ 2016 ᐱᒋᐊᓕᕋᑖᖅᑎᓪᓗᒍ 
 

ᐃᓱᒪᓕᐅᕈᑕᐅᔪᖅ 
ᒥᓂᔅᑕᐅᕕᖓᑦ ᐊᕙᑎᓕᕆᔨᒃᑯᑦ ᑐᑦᓯᕋᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᖏᖅᑕᐅᖁᔨᓪᓗᑎᒃ 
ᓄᓇᕗᒻᒥ ᐊᒃᖤᓂᒃ ᓇᓄᕐᓂᒃ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᐅᑎᓂᒃ 

 

ᐊᑕᔪᑦ 

ᑎᑎᕋᕆᐊᓐᖓᖅᓯᒪᔪᑦ ᐊᒃᖤᓂᒃ ᓇᓄᕐᓂᒃ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᐅᑏᑦ 

ᓄᓇᕗᒻᒥ ᐊᒃᖤᐃᑦ ᓇᓄᐃᑦ ᐊᐅᓚᑕᐅᖃᑎᒌᓐᓂᖏᓐᓄᑦ ᐸᕐᓇᐅᑏᑦ ᑐᑭᓯᓂᐊᕈᑕᐅᓂᖏᓐᓅᖓᔪᑦ ᓇᐃᓪᓕᑎᖅᓯᒪᔪᑦ 

